
ശഗംഗയെ ഭൂതലത്തിൽ കൊണ്ടുവന്നിട്ടുള്ളത്.  യോ
ഗബലം, ഉത്സാഹശക്തി, സ്ഥിരപ്രയത്നം ഇവയുടെ
യോഗമാമ് വിജയത്തിന്റെ ബീജം. ഈ തത്വം
അറിയാതെയോ അറിഞ്ഞുകൊണ്ടല്ലങ്കിലും അനുസ
രിയ്ക്കാതെയോ ചെയ്യുന്ന ഉദ്യമങ്ങൾ ഫലപ്രദങ്ങളാ
യിത്തീരുന്നതല്ല.

പ്രയത്നങ്ങൾതന്നെ ഉദ്ദേശത്തിന്റെ വ്യത്യാ
സംപോലെ പല വിധത്തിലുമുണ്ട്--സ്വാർത്ഥം, സ്വാ
ർത്ഥപരാർത്ഥം, പരാർത്ഥസ്വാർത്ഥം, പരാർത്ഥം. ഇതിൽ
ഒന്നാമത്തേത് നികൃഷ്ടവും സുലഭവും നാലാമത്തേത്
ഉൽകൃഷ്ടവും ദുർല്ലഭവുമാകുന്നു.  സ്വാർത്ഥത്തെ മുൻനി
ർത്തി പരാർത്ഥമായി യത്നിയ്ക്കുന്നവരുടെ ആകത്തുക അ
വരെക്കൊണ്ടുണ്ടാകാവുന്ന ഉപകാരത്തിന്റെ ശക്തി
യിൽ കവിഞ്ഞാണ് നിൽക്കുന്നത്. പരാർത്ഥം പ്രധാ
നമാക്കി പ്രയത്നിച്ചു സ്വാർത്ഥവും കൂടി കരസ്ഥമാക്കു
ന്നവനെയാണ് ലോകത്തിൽ ഗുണവാൻ എന്നു പേ
രിന്ന് അർഹനായി ഗണിച്ചു പോരുന്നത്. സാധാ
രണ ലോകത്തിൽ സകല ഗുണങ്ങളും തികഞ്ഞിട്ട്
എന്തെങ്കിലും ഒന്നുണ്ടെങ്കിൽ അത് ഇതുവരെ പ്രത്യ
ക്ഷപ്പെട്ടു കഴിഞ്ഞിട്ടില്ല.  പ്രാണനെ ഉപേക്ഷിച്ചു പാ
മ്പിനെ രക്ഷിച്ച ജീമുതവാഹനനെ നാടകത്തിൽ കേ
ട്ടിട്ടുള്ളതല്ലാതെ നാട്ടകത്തു കണ്ടിട്ടില്ല.  കാഷായ

